
Ardatzera 

O RDIZIAN izan naiz 
egun goizean. Euria ari 
zuen erruz: ezin esan 

eguraldiak "kilometro" en 
antolatzaileei mesede egin 
dienik. Eta, halere, hura oste 
gaitza! Haiek gazte andanak! 
Itsatsi egin da herri honetan 
euskararen kontzientzia, dudarik 
gabe; "gure" (???) instituzioetan 
eta alderdietan horrelakorik 
oraingoz gertatu denik esan ezin 
badaiteke ere. Frankismoa eroriz 
geroztik ikastolak (eta euskal 
irakas-kuntzak, oro har) Eusko 
Jaurlari-tza izenekotik iasan duen 
kolperikgogorrenahartuondoren, 
harrigarria ere bada euskaltzale 
munduak erantzun sendo hori 
gaur Ordizian eman izana. 

Projektu abertzaleari uko 
Alderdien desbideraketen eta 

saldukerien gainetik, horra hor 
mogimendu abertzalearen oinarri 
soziologiko sendoa, oso nabarmenki 
gazte jendez oratua, eta horra hor ere, are 
lotsagarriago agertzen, irakaskuntza 
"autonomikoa" oraindik Buesa-ren 
kastako jendilaje anti-euskaldunen 
eskuetan tnko eta harroputz egotearen 
saldukeriaren tamaina. Espainiar 
legetasunaren defentsan buru-belarri 
sartu direnak (eta PNV a berezki, esan 
beharrik ez dago), guztiz agertzen dira 
ekimen abertzale guztien kontra. 
Egunkariak hiru urte darama laguntza 
ofizialik gabe. Autodeterminazioaren 
bultzada historiko hura, freinatua dago 
lotsagabeki, ahantzia, hobe. Eta abar luze 

bat. 
Hitz batez tramankulu "autonomikoan" 
trabatu diren instituzio eta alderdiek, bizirik 
eta indartsu datorren olde abertzaleari 
bizkar emanez uko egin diote osoki 
projektu abertzaleari berari. Hau oraindik 
ere ikusi nahi ez duen itsuaz, zer esango? 
Euskadiko ezkerretik jalgitako Eu.E mini-
alderdiak irakasgai argitsu bat eman digu 
aste honetan: Garaikoetxeagandik 
urrunduz, "Pakto" an sartzeko gogoa 
azaldu du... Eusko Alkartasunak, bide 
beretik, bere jatorritik ezin urrundurik, 
PNVra hurbiltzeko asmoa berretsi du egun 
hauetan bere diputatu bakarraren ahotik. 
Abertzaletasunaren defentsa 
Herri Batasuna, hitz batez, bakar-bakarrik 
gelditu da Hegoaldean abertzale-
tasunaren defentsan. Hau aspaldidanik 
ari da mamitzen; baina gero eta garbikiago 
agertzen da. Herri Batasunak, hitz batez, 
erantzukizun larria du orain Euskal 
Herriaren aurrean. Eta nik orain abertzale 
gisa eta Herri Batasuneko kide gisa 
emango dut neure iritzia argi-eta-garbi. 
Komisarietan hildako bi aberkideen 
kasoan ikusi den bezala, gure bakardade 
politiko horri, euskal gizartearen 
"anestesia" erantsi behar zaio. Baita 
irakaskuntzaren alorrean ere, lanpostua 

galtzeko beldurrak azkarturik dudarik 
gabe, bi hildakoen eskandalo historiko 
horrek, ez du herrian (aparato politikoetatik 
ez genuen deusik espero; eta pozgarri 
izan zaigu EAren jokabide parlamentarioa, 
basamortu betean) erantzun harrigar-
riegirik lortu. "Pakto"koen kanpaña 
lotsagalduaren ondorioz, jende gehiegik 
eutsi dio lanari; "violento" ei jokoa ez 
egitekotan... Inguramendu politiko ustel 
honetan oporrak porrot borobila ez egitea, 
garaitzapena ere bada. Egia. Baina herri 
honetan orain dela urte batzu gertatzen 
ari den eskandalo eta traizio iiara 

komisarian gizaseme bat eta emakume 
baten heriotza asaldagarrien ondoren. 

Anestesiak zurrunduta... 
Horretan gaude, ordea; eta ez du balio 
geure burua engainatzea. Herri hau, 
honenbeste zafrada eta ostikoren 
ondoren, anestesiak zurrunduta dago. 
Eta ezintasun etsiari datxekion zinismoa 
ari da gailentzen, ondikotz, gero eta 
maizago. Herri Batasunak honetaz jabetu 
behar du. Ez da egia herri honetan 
abertzaleok nagusi garenik. Herri honetan 
abertzaleok ez gara sekula nagusi izan. 
Etan orain ere ez. Dauden abertzaleak 
Herri Batasunean daude, gutxi gora-
behera (Hegoaldeaz ari naiz); Eusko 
Alkartasunean mordoska bat egon 
badaiteke ere. Eta horrek ondorio larriak 
ditu: Herri Batasunak ezin dezake jokabide 
alderdikoirik eraman. Zenbaiti agian 
gogoko ez bazaio ere, Herri Batasunak 
ardatzera jo behar du; praktikan 
Hegoaldeko indar abertzale bakarra 
delako. Eta ardatz hori zertsu den garbi 
dago. Telesforo Monzonek urte luzetan 
barrena nortu zuen abertzale ororen 
programa minimoa: independentzia. 

Herri Batasunak ardatzera 
jo behar du 

Gainerako guztia, gaur eta gauden 
honetan, bigarren mailan utzi behar da, 
edo gerorako Herri Batasunak ez dauka 
gaur kolore "politiko"rik hartzerik; bakarrik 
gelditu baita projektu nazionalaren 
defentsan. Eta bere eginkizuna abertzale 
guztien bideraketa baita. Herri Batasunak, 
ene ustez, ardatzera jo behar du; gaur 
egun zama alferrak diren ideiak eta 
projektuak alde batera utziz. Gure ardatza 
ezin daiiteke izan ukabila eta larrosa. 
Gure ardatza ezin daiteke gau bandera 
beltza izan. Eta "socialisme réel" 
delakoaren sinbolo den bost puntatako 
izar gorria ere ez. Gure ardatza hau da: 
burujabetza; eta burujabetzarako bide 
horretako abiaburu, autodeterminazioa. 
Hau errotik sinestsi eta maimitu arte, 
gaizki biliko da euskal mogimendu 
abertzalea; eta maingu egongo da Herri 
Batasuna bera. Munduan, ezkerrean, 
Euskal Herrian bertan, ikusten dugun krisi 
gaitzak, hau idarokitzen du: abertzaleok 
ardatzera. 

